
GOUVÈNÈ CUOMO AK AVOKA JENERAL SCHNEIDERMAN ANONSE KE YO 

DEPOZE YON PLENT AMICUS SOU LWA DISKRIMINASYON NORTH CAROLINA 
KONT MOUN TRANS-SEKSYÈL YO 

 
Eta New York ak Washington te dirije yon kowalisyon ki gen ladan dis Eta 

ansanm avèk Distri Columbia pou depoze yon plent Friend-of-the-Court kap 
chèche anpeche ranfòsman nan sa yo rele “Pwojè Lwa sou Twalèt” North 

Carolina 
 

Kowalisyon an ansanm avèk de lòt Eta te depoze yon dezyèm Plent ki opoze 
kontestasyon Texas sou Gid Federal kap chèche anpeche diskriminasyon kont 

moun trans-seksyèl nan lekòl piblik yo 

 
 
Gouvènè Andrew M. Cuomo ak Avoka Jeneral Eric T. Schneiderman jodia te anonse ke 
Eta New York ap dirije yon kowalisyon avèk dis eta ansanm avèk Distri Columbia pou 
yo konteste lwa North Carolina ki ouvètman fè diskriminasyon ki limite vil ak lokalite yo 
pou pwoteje dwa moun trans-seksyèl ansanm avèk moun ki konfòme ki pa gen sèks. 
Anplis, kowalisyon an, ansanm avèk de lòt eta yo, te depoze yon plent ki opoze 
kontestasyon Eta Texas sou gid federal ki pèmèt etidyan trans-seksyèl yo itilize 
etablisman yo ki konsistan avèk idantite seksyèl yo. 
 
“Kalite divizyon ak diskriminasyon ke lwa sa ankouraje ap diminye dirèkteman valè 
prensipal peyi sa,” Gouvènè Cuomo te deklare. “Nan New York sèlman, ou jwenn fòs 
peyi sa nan divèsite ak enklizyon. Nan yon tan kote anpil moun ap chèche pou kreye 
divizyon ki separe Ameriken yo youn de lòt, se responsabilite nou pou n lite epi fè tout 
sa nou kapab pou ini peyi sa ansanm.” 
 
“Moun trans-seksyèl yo merite pou yo viv avèk diyite, san yo pa sibi diskriminasyon,” te 
deklare Avoka Jeneral Schneiderman. “New York konnen pa eksperyans ke fòse 
etidyan trans-seksyèl yo ansanm avèk travayè yo pou itilize twalèt ki pa konsistan avèk 
idantite seksyèl yo initil, enpratikab, epi diminye ideyal valè Ameriken jistis egal anba 
lalwa. Biwo mwen an ap kontinye lite chak jou pou defann garanti pwoteksyon 
fondamantal egal nan lwa pou tout Ameriken yo.” 
 
Lwa sou Sekirite ak Konfidansyalite Etablisman piblik North Carolina, ke yo konnen tou 
tankou North Carolina H.B.2, te adopte nan Mas 2016 an reyaksyon a yon òdonans 
kon-diskriminasyon nan vil Charlotte, sa ki te gen ladan pwoteksyon kont 
diskriminasyon sou baz idantite seksyèl. Lwa North Carolina egzije konseye edikasyon 



lokal ansanm avèk ajans piblik yo pou mande pou moun ki gen menm sèks okipe twalet 
yo oswa etablisman pou chanje kap deziyen pou itilize pa —ak pou itilize sèlman pa —
moun baze sou “sèks byolojik yo.” Lwa defini “sèks biyolojik”kòm “kondisyon fizik ki 
deklare ke ou se yon gason oswa fi, ki deklare sou batistè yon moun.” 
 
An repons de lwa diskriminatwa a, Gouvènè Cuomo te siyen yon dekrè egzekitif nan 
mwa Mas ki entèdi vwayaj eta ki pa esansyèl nan North Carolina. Avoka Jeneral 
Schneiderman te entèdi tou vwayaj ki pa esansyèl pou anplwaye Biwo Avoka Jenreal la 
nan North Carolina. Nan mwa Me, Etazini te pouswiv an jistis North Carolina, Gouvènè 
li a, Depatman Sekriite Piblik North Carolina, Inivèsite North Carolina, ansanm avèk 
Konsèy Gouvènè UNC, ki pretann enplemantasyon ak ranfòsman H.B. 2 ta vyole twa 
dispozisyon federal sou anti-diskriminasyon. New York ansanm avèk kowalisyon li a te 
depoze plent sa an sipò avèk pouswit jidisyè Etazini, ki diskite ke eksperyans eta yo 
montre ke lwa North Carolina pa nesesè pou pwoteje dwa prive ak sekirite, e lwa 
okontrè pral koze nwizans enjistifye ak initil pou moun ki trans-seksyèl yo. 
 
Nèf lòt eta te rejwenn New York nan plent legal la sa ki gen ladan: Washington, 
California, Connecticut, Illinois, Maryland, Massachusetts, New Mexico, Oregon, ak 
Vermont, ansanm avèk Distri Columbia. 
 
Kowalisyon sa te rejwenn egalman pa New Hampshire ak Delaware lè yo te depoze yon 
dezyèm plent friend-of-the-court ki opoze Eta Texas paske li konteste gid federal ki 
pèmèt etiyan yo itilize etablisman twalèt pou moun ki gen menm sèks ki konsistan avèk 
idantite seksyèl yo. 
 
Nan Me 2016, Texas ansanm avèk anpil lòt eta te depoze yon plent legal nan tribinal 
federal ki defye gid federal ki mande lekòl piblik yo pou pèmèt moun yo itilize 
etablisman piblik ki aliyen avèk idantite seksyèl yo. Daprè Depatman Edikasyon ak 
Jistis fedferal, ki te pibliye gid yo daprè yon dispoizsyon ki etann lwa federal anti-
diskriminasyon pou pwogram edikasyon ki resevwa lajan federal, gid yo gen entansyon 
pou asire ke “etidyan trans-seksyèl yo jwi de yon anviwonman lekòl ki gen sipò ak san 
diskriminasyon.” Pandanke Texas afime ke gid ferderal la poze yon menas sou skeirite 
piblik la, plent kowalisyon an toujou diskite ke pa gen okenn menas konsa ki te 
demontre e ke san gid federal sa, moun trans-seksyèl yo pral gen risk enjistifye ak initil. 

